КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса национальнöй архив" Коми Республикаса 

государственнöй учреждение котыртöм йылысь

Коми Республикаса государственнöй архивъяс бурмöдöм могысь Коми Республикаса Правительство шуис:

1. Лöсьöдны Коми Республикаса национальнöй архивлöн, общественно-политическöй öтмунöмлöн да формированиелöн Коми республиканскöй государственнöй архивлöн да Печораса государственнöй архивлöн архивнöй фондъяс подув вылын "Коми Республикаса национальнöй архив" Коми Республикаса государственнöй учреждение (водзö – учреждение). 

2. Индыны, мый учреждение ведомствоувса Коми Республикаса архивъясöн веськöдланiнлы.

3. Коми Республикаса архивъясöн веськöдланiнлы:

урчитöм пöрадок серти нуöдны учреждение артмöдöм кузя колана котыртан мероприятиеяс, Коми Республикаса эмбур министерствокöд сёрнитчöм серти лöсьöдны да вынсьöдны сылысь уставсö;

индыны учреждениеса веськöдлысьöс да кывкöртавны сыкöд удж сёрнитчöм.

4. Коми Республикаса эмбур министерстволы Коми Республикаса архивъясöн веськöдланiнкöд вуджöдны учреждениелы уставнöй удж нуöдöм вылö колана архивнöй фонд да эмбур.

5. Коми Республикаса сьöм овмöс министерстволы урчитöм пöрадок серти пыртны "2004 во вылö Коми Республикаса республиканскöй бюджет йылысь" Коми Республикаса Оланпасö вежсьöмъяс кузя вöзйöмъяс сы сьöм мында, мыйта артыштöма Коми Республикаса архивъясöн веськöдланiн видзöм да архивнöй службалы государствосянь отсöг вылö "Государствоöн веськöдлöм" 01 юкöд серти.

6. Индыны, мый учреждениеса уджалысьяс вылö паськалö «Республиканскöй государственнöй архивъясса уджалысьяслы уджысь мынтöм йылысь" Коми Республикаса Юралысьлöн 2002 во октябр 21 лунся 293 №-а Индöдлöн да "Республиканскöй государственнöй архивъясса уджалысьяслы уджысь мынтысян условиеяс вынсьöдöм йылысь" Коми Республикаса Правительстволöн 2003 во декабр 16 лунся 272 №-а шуöмлöн выныс.

7. Тайö шуöмыс вынсялö сiйöс примитан лунсянь.

Коми Республикаса Юралысь                                                     В.Торлопов

Сыктывкар

2004 вося февраль 6 лун

15 №

исп. Исакова

